
Projekat „Jačanje lokalne demokracije/demokratije“ (LOD) finansira Evropska unija, a implementira Razvojni program Ujedinjenih nacija (UNDP) u Bosni i Hercegovini.  

	NAZIV PROJEKTA:
	GRAD SARAJEVO – GRAD EKO-ŠKOLA?



	NOSILAC PROJEKTA:
	NVO CENTAR ZA OKOLIŠNO ODRŽIVI RAZVOJ (COOR) Sarajevo



	SAŽETAK PROJEKTA

	
Vodeći se idejom da su nedovoljno zastupljeni programi edukacije građana, kao i da je nedostatno svakodnevno obrazovanje mlađe populacije o okolišu i za okoliš, u mnogim akcionim planovima za zaštitu okoliša kao aktivnost za dugoročno rješavanje ove problematike predlaže se poboljšanje ekološke edukacije i prakse. U višegodišnjem iskustvo naše organizacije na području općina u Gradu Sarajevo iskazana je potreba za implementacijom unificiranog programa obrazovanja za okoliš u obrazovnim institucijama (osnovnim i srednjim školama). 
Adekvatno osmišljenim i cjelovito provedenim programima edukacije može da se direktno razvije svijest generacija mladih ljudi i ojača svijest njihovih roditelja tj. odraslih građana, koji će cijeniti vrijednosti svoga okruženja i za njega se boriti osobnim primjerom i zalaganjem. Rezultati takvih dobro osmišljenih i cjelovito provedenih programa i aktivnosti su konkretni i vidljivi kako na mikrolokalitetu (na nivou Mjesnih zajednica, škola i sl.), tako i na makrolokalitetu cijelog Grada Sarajevo. Program Eko-škola je jedan unificirani obrazovni program odgoja i obrazovanja za okoliš za obrazovne institucije (vrtiće, osnovne i srednje škole).

Učiti o okolišu i za okoliš, kako na nivou lokalne zajednice, tako i šire, moguće je postići poboljšanjem zastupljenosti izučavanja okolinske problematike kroz realizaciju redovitog Nastavnog plana i programa. Postoje međunarodni programi koji omogućavaju ugradnju odgoja i obrazovanja za okoliš u svakodnevni život učenika i osoblja škole, a jedan od njih je i međunarodni  programa Eko-škole 

Eko-škola je međunarodni program ugradnje odgoja i obrazovanja za okoliš u obrazovnim institucijama, od najranijeg uzrasta do visokoškolskih institucija.
Eko – škole su program Zaklade za odgoj i obrazovanje za okoliš – FEE (Foundation for Environmental Education) utemeljene 1981. godine pri Vijeću Europe. Cilj zaklade je promicanje odgoja i obrazovanja na području zaštite okoliša i održivog razvoja. Zaklada je službeni međunarodno voditelj svih aktivnosti na provođenju programa Eko – škole.

Program Eko-škola je jedan unificirani obrazovni program odgoja i obrazovanja za okoliš za obrazovne institucije (vrtiće, osnovne i srednje škole). Zadaća Eko-škole je odgojiti današnje naraštaje osjetljivima na pitanje okoliša, jer će upravo oni donositi odluke o razvoju društva u ovom stoljeću.
Škole koje prođu program Eko-škole, dobivaju uglednu „zelenu zastavu“ i bivaju uključene u međunarodnu mrežu Eko-škola, kojih za sada ima preko 6000 u Europi.

Kada BiH potpiše sporazum o pristupanju međunarodnom programu FEE, škole koje prođu kroz pilot program će biti već pripremljene za uključenje u međunarodnu mrežu Eko-škola, a do tada, bit će primjer u svojoj lokalnoj zajednici ispravnim odnosom prema okolišu u svim segmentima življenja škole.


SVEUKUPNI CILJ PROJEKTA je doprinijeti ugradnji odgoja i obrazovanja za okoliš đačke populacije, kroz implementaciju programa Eko-škola u 5 škola na području Grada Sarajevo, sa krajnjim ciljem poboljšanja opšteg stanja okoliša, te zdravijeg i kvalitetnijeg života u lokalnoj zajednici. 

SPECIFIČNI CILJEVI (PODCILJEVI) PROJEKTA:

· Upoznati učenike i sve djelatnike 5 škola sa međunarodnim programom Eko-škola.
· Motivirati učenike i uposlenike 5 škola da daju osobni doprinos realizaciji programa Eko-škola u njihovoj školi. 
· Ugraditi odgoj i obrazovanje za okoliš u svakodnevni život 5 škole u Gradu Sarajevo.
· Povezati škole koje učestvuju u realizaciji programa Eko-škola u KS kroz razmjenu iskustva i ideja u projektu

Ciljna grupa su učenici i nastavnici dvije osnovne škole sa područja općine Stari Grad: Oš Vrhbosna  i Oš Mula Mustafa Bašeskija i tri srednje škole: Druga gimnazija (općina Centar), Treća gimnazija (općina Novo Sarajevo) i Gimnazija Dobrinja (općina Novi Grad). Ovo su ujedno korisnici projekta koji će imati direktnu korist od uvođenja pilot projekta Eko-škola, tj. uspostave ispravnog odnosa naspram okoliša u svim segmentima djelovanja škole (otpad koji škola stvara, potrošnja vode, energije, zastupljenost okolinske problematike u redovitom Nastavnom planu i programu, kao i u vannastavnim aktivnostima). Indirektni korisnici projekta su roditelji djece u 5 škola koje će biti uključene u pilot program, građani na nivou MZ u kojim se nalaze te osnovne škole, te generalno i Grada Sarajevo i šira javnost.

U namjeri postizanja specifičnih ciljeva projekta, te ugradnje odgoja i obrazovanja za okoliš u 5 odabranih škola sa područja Grada Sarajeva, kroz pilot program Eko-škola bit će korištene metode koje su uobičajene za ovaj program. Kroz pilot program planiraju se realizirati ciljane aktivnosti kroz slijedećih pet faza:

1. Faza 1 - Priprema projekta
2. Faza 2 – Grad Sarajevo – grad Eko-škola, šta to znači?
3. Faza 3. – Korak po korak do Eko-škole u našoj školi...
4. Faza 4 – Zastava Eko-škole u dvorištu naše škole!
5. Faza 5 - Vođenje projekta
Metode koje će se koristiti za realizaciju pilot programa i implementaciju aktivnosti sastoje se od 7 koraka koje škola treba proći u smjeru dobivanja zvanja Eko-škola. 
Predviđenih 7 koraka podrazumijevaju uključivanje učenika, nastavnika, vannastavnog osoblja, roditelja i članova lokalne zajednice u realizaciju programa Eko-škole u odabranim školama, sa ciljem postizanja da škola bude primjer okruženju u kom djeluje, prije svega ispravnim odnosom naspram okolišem u svim segmentima djelovanja škole (otpad koji škola stvara, potrošnja vode, energije, zastupljenost okolinske problematike u redovitom Nastavnom planu i programu, kao i u vannastavnim aktivnostima).
Predviđenih 7 koraka podrazumijevaju ravnomjeran angažman i učešće svih sudionika u školi, kroz niz aktivnosti poput zajedničkih radionica, osmišljavanja Eko-kutka, rada Eko-patrola, Eko-odbora, realizacije oglednih sati, obilježavanja Dana Eko-škole na području sarajevskih općina i sl. Također, treba naglasiti, da će se tijekom realizacije programa Eko-škola u pet škola na području Grada Sarajevo, kroz planirane aktivnosti, objašnjene kroz uobičajenih 7 koraka Eko-škole, nastojati međusobno povezati škole koje implementiraju, i koje su već implementirale, program, kroz razmjenu iskustva, planirane zajedničke sastanke Eko-odbora svih škola uključenih u projekt, kao i susret škola, odnosno učenika i nastavnika koji realiziraju program u jednoj od škola. 


PLANIRA SE REALIZIRATI 16 AKTIVNOSTI NA PROJEKTU, KROZ PET NAVEDENIH FAZA, I TO:


	Faza 1 - Priprema projekta
1.Početni sastanci sa direktorima škola 
2. Prezentacija projekta u školama

Faza 2 – Grad Sarajevo – Grad Eko-škola - šta to znači?
3. Priprema i realizacija prezentacija programa Eko-škola za nastavno i vannastavno osoblje u 5 škola.
4. Prezentacija programa Eko-škola za učenike u 5 škola (posebno za učenike od 1-5 razreda a posebno za učenike od 5-9 razreda, i posebno za srednjoškolce)

Faza 3. – Korak po korak do Eko-škole u našoj školi...
5. Osnivanje odbora Eko-škole u svakoj od škola, koje su uključene u projekt (pripremni sastanci sa upravom škole i zvanično osnivanje Odbora),
6. Ocjena stanja okoliša u 5 škola,
7. Plan djelovanja – izrada programa u 5 škola,
8. Praćenje stanja i ocjenjivanje,
9. Rad prema nastavnom programu,
10. Obavještenje javnosti i uključivanje medija od strane škola,
11. Usvajanje eko-kodeksa u školama.
Na kraju trajanja ove aktivnosti projektni tim COOR-a će biti angažovan i na osmišljavanju i pripremi eko zastava sa predstavnicima Općine, te konačnoj izradi zastava.

U okviru ove faze planira se realizirati program Eko-škole sa 7 koraka, koji su predviđeni međunarodnim programom. 

Prvi korak uključuje realizaciju pripremnih sastanaka sa upravom 5 škola na temu  pristupa i izbora članova Odbora. Potom slijedi zvanično uspostavljanje Odbora Eko-škole, u koji se treba uključiti direktor škole, dva nastavnika, predstavnik vannastavnog osoblja škole, učenici-predstavnici od 3. – 9. Razreda za dvije odabrane osnovne škole i učenici-predstavnici 3 odabrane srednje škole, te dva člana projektnog tima. Eko-odbor će biti zadužen za praćenje razvoja programa Eko-škola u svakoj od škola i biti će u stalnom kontaktu sa predstavnicima projektnog tima. Zadatak Eko-odbora je i da prihvati jedan datum u godini, koji će se u školi obilježiti kao Dan Eko – škola Grada Sarajevo. Ideja je da taj dan, škole učesnice u projektu, svečano obilježavaju prigodnim programom u prostorijama Grada Sarajevo. Eko-odbori, iz pet škola uključenih u projekt, će međusobno surađivati i zajednički se dogovoriti oko realizacije programa Eko-škola, kroz razmjenu ideja, organizaciju zajedničkih druženja i radionica. 
U cilju prethodno navedenog, osoblje COOR-a planira realizirati po 2 posjete svakoj od 5 škola.

Drugi korak podrazumijeva ocjenu stanja okoliša škole, u okviru koje se detaljno procjenjuje koliko škola opterećuje okoliš u kom je smještena. Ocjena stanja okoliša podrazumijeva ne samo ocjenu stanja okoliša, odnosno okruženja u kom je smještena škola, već i koliko škola troši vode, struje, kako postupa sa otpadom, da li se učenici zdravo hrane i slično. U cilju prethodno navedenog, osoblje COOR-a planira realizirati 1 posjetu mjesečno svakoj od 5 škola.

[bookmark: OLE_LINK8][bookmark: OLE_LINK9]Treći korak je izrada Plana djelovanja, koji će članovi projektnog tima uraditi zajedno sa članovima Eko-odbora, nakon ocjene stanja okoliša (smanjenje i reciklaža otpada, upotreba ekoloških prihvatljivih sredstava za čišćenje, štednja energije, štednja vode, zdrava ishrana i sl.) Plan djelovanja će obuhvatiti određene aktivnosti u smislu poboljšanja stanja okoliša u kom djeluje škola. Plan djelovanja obuhvatiti će i postavljanje Eko-kutka u holu škole, na kom će se transparentno javno iznositi sve aktivnosti kroz program Eko-škole. Eko-kutak će biti stalno podložan promjenama. On će predstavljati sliku Eko-škole, kroz koju će se roditelji, kao i svi drugi posjetioci škole upoznati sa realizacijom programa Eko-škola u školi. U cilju prethodno navedenog, osoblje COOR-a planira realizirati 2 posjete mjesečno svakoj od 5 škole.

Četvrti korak je praćenje stanja i ocjenjivanje. U okviru ovog koraka, učenici koji su članovi Eko-odbora pratit će i ocjenjivati realizaciju Plana djelovanja. Rezultati ocjenjivanja biti će izloženi u Eko-kutku, jednom mjesečno. Eko-odbor će zajedno sa članovima projektnog tima odabrati i učenike koji će predstavljati Eko-patrolu. Eko-patrola će svakodnevno patrolirati u školi i u njenom neposrednom okruženju, a svoja zapažanja će također izlagati u Eko-kutku. U okviru ovog koraka, održat će se zajednička radionica za roditelje, nastavnike i učenike 4 škole, u suradnji sa članovima projektnog tima, na temu „zdrava ishrana“ i „reciklaža“. Na radionici će biti razmatrani rezultati ocjene stanja okoliša u 5 škola, odnosno utvrđeni problemi. Na radionici, u okviru obrade teme “Zdrava ishrana“, prisutnim će se prezentirati i podijeliti jedan primjer „zdravog obroka“ koji bi trebao biti zastupljen u školama za užinu. Sve ovo ima za cilj promociju i poticanje uvođenja zdrave ishrane u školama.  
Takođe,  učenici ćeu ovoj fazi imati priliku da posjete Sarajevsku deponiju.
U cilju realizacije prethodno navedenog, osoblje COOR-a planira realizirati 2 posjete mjesečno svakoj od 5 škola.

Peti korak podrazumijeva rad prema Nastavnom planu i programu. Naime, nastavnici će tijekom realizacije nastavnih jedinica, predviđenih Nastavnim planom i programom, uočavati na koji način mogu poboljšati izučavanje okolinske problematike. Oni će utvrditi npr. tekstove iz Maternjeg jezika u kojima mogu pronaći okolinsku implikaciju, te prilikom obrade teksta ukazati učenicima na značaj očuvanja okoliša. Ovo se odnosi na sve predmete, u okviru kojih se može poboljšati obrada nastavnih jedinica okolinskim temama (matematika, fizika, strani jezik, geografija, historija, informatika, tehnički odgoj i sl.) Također se predviđa realizacija oglednih sati, koji će obrađivati okolinsku problematiku poput Eko-geografije, Eko-historije, Eko-informatike, Eko-matematike i  sl. Ogledni sati će biti osmišljeni i realizirani uz pomoć članova projektnog tima, sve sa ciljem ugradnje odgoja i obrazovanja za okoliš u sve nastavne predmete, što i jeste jedan od ciljeva programa Eko-škole. U cilju prethodno navedenog, osoblje COOR-a planira realizirati 2 posjete svakoj školi tokom trajanja ove aktivnosti.

Šesti korak predstavlja obavještavanje javnosti i uključivanje medija od strane škola. Svaka škola će redovno prezentirati informacije o projektu na web stranici škole. Informacije o realizaciji projekta, biti će prezentirane i na web stranici Centra za okolišno održivi razvoj, kao i na web stranici Grada Sarajevo. Planiraju se pozvati i mediji da bar jednom posjete svaku od 5 škola učesnica u projektu. U cilju prethodno navedenog, planirano je prisustvo predstavnika COOR-a jedanput u svakoj školi, tokom uključivanja medija.

Sedmi korak je usvajanje Eko-kodeksa škole. Eko-kodeks je zajednički dogovor i stav sudionika programa Eko-škole na Eko-opredjeljenje škole. Eko-kodeks biraju učenici, a potrebno ga je izložiti na uočljivo mjesto u školi. On predstavlja stav, koji jasno kazuje čemu učenici teže u odnosu na okoliš. Npr. ako je škola u skladu sa Planom djelovanja (korak 3.) odabrala aktivnost - Selektivno prikupljanje otpada, onda Eko-kodeks može biti „Čuvajmo okoliš za bolje sutra, razvrstavajmo otpad svakog jutra!“ i sl. 
Na kraju trajanja ove aktivnosti projektni tim COOR-a će biti angažovan i na pripremi eko zastava sa predstavnicima Grada, te konačnoj izradi zastava.
U cilju realizacije prethodno navedenog, osoblje COOR-a planira realizirati ukupno 10 posjeta školama, posjetu Gradu i štampariji za izradu zastava, tokom trajanja ove aktivnosti.

Prezentiranih sedam koraka u realizaciji programa Eko-škole, realizira se u skladu sa međunarodnim smjernicama. Obzirom da svaka škola ima drugačije probleme, kao i drugačiji način rada, svaka škola će uz intenziviranu pomoć članova projektnog tima proći kroz program i realizirati ga na zaseban način, uz uvažavanje zadatog vremenskog plana aktivnosti.

Tijekom realizacije aktivnosti planiranih kroz navedenih 7 koraka, planira se i aktivnost zajedničkog susreta škola u jednoj od škola, koje su uključene u projekt. Cilj ove aktivnosti je da se učenici i nastavnici koji realiziraju program Eko-škole, međusobno povežu, razmijene iskustva i ideje u razvoju programa Eko-škole u njihovoj školi. 

Faza 4 – Zastava Eko-škole u dvorištu naše škole!
12. Predstavnici Grada Sarajevo svečano dodjeljuju zastave Eko-škole za dvorišta škola i nagrade za škole koje su provele program, u sklopu završne manifestacije.
Za završnu manifestaciju osoblje COOR-a planira, u dogovoru sa predstavnicima Grada Sarajevo, izvršiti odabir adekvatnog prostora, najam prostora i opreme za ozvučenje, kao i usluge keteringa. Zbog bolje vidljivosti programa planirana je nabavka 300 majica sa štampanim sloganom eko-škola i grbom Grada Sarajevo.
Nakon provedenog programa Eko-škola u pet odabranih škola na području Grada Sarajevo, predstavnici Grada će nagraditi škole za realizaciju programa uglednom zastavom Eko-škole, koja će biti postavljena u dvorištu škole, dodjelom certifikata, te prigodnim nagradama (knjige za školsku biblioteku ili digitalni aparat za ekološku sekciju, a sve u zavisnosti od izkazane potrebe škole). Eko-zastava će biti jedinstvena i posebno kreirana za škole na području Grada Sarajeva. Dodjela zastava Eko-škola u Gradu Sarajevu bit će planirana na kraju projekta. Završnu manifestaciju COOR planira realizirati u Domu Mladih u Skenderiji.

13. Obavještavanje medija o projektu

Faza 5 - Vođenje projekta
14. Koordinacija projektnih aktivnosti 
15. Praćenje progresa u školama i izvještavanje o realizaciji projektnih aktivnosti 
[bookmark: OLE_LINK3][bookmark: OLE_LINK4]16. Finansijsko upravljanje projektom 


	



OČEKIVANI REZULTATI PROJEKTA SU:

· Učenici i uposlenici 2 osnovne i 3 srednje škole upoznati sa međunarodnim programom Eko-škola.
· Učenici i uposlenici 2 osnovne i 3 srednje škole uključeni u program, motivirani i dali svoj osobni doprinos u realizaciji programa Eko-škola.
· Odabrane 2 osnovne i 3 srednje škole uspješno prošle međunarodni program Eko-škola i kao nagradu dobile uglednu Eko-zastavu Grada Sarajevo.
· Ugrađen odgoj i obrazovanja za okoliš u realizaciju nastavnih i vannastavnih aktivnosti u 2 osnovne i 3 srednje škole.
· 2 osnovne i 3 srednje škole koje su prošle program Eko-škole, prihvataju ga za koncept svog življenja i nakon završetka projekta, te ostaju biti primjer svome okruženju kroz ispravan odnos prema okolišu kako na nivou MZ, općina tako i na nivou Grada Sarajevo
· Ostvareno bolje povezivanje osnovnih škola, odnosno učenika i nastavnika kroz realizaciju programa Eko-škola, te promicanje dobre suradnje i međusobnog djelovanja na polju zaštite okoliša na nivou Grada Sarajeva.

	
TRAJANJE PROJEKTA
Vremenski period implementacije projekta je 8 mjeseci. Dinamika realizacije pojedinih aktivnosti data je u nastavku.

Ovaj tekst ne odražava nužno stavove Europske unije niti Razvojnog programa Ujedinjenih nacija u BiH. Sadržaj teksta je isključiva odgovornost Centra za okolišno održivi razvoj (COOR).  

